
				Ngā Rā o te Wiki

			

		

		
			
				Ko ngā kōrero nā Hera Taute

				Ko ngā pikitia nā Sam Sakaria

				I te rā tuatahi o te wiki, ka hokona mai e tōku māmā ētahi māpere māku.

				“Ka mau te wehi!”

			

		

		
			
				3

			

		

	
		
			[image: ]
		

		
			
				I te rā tuarua o te wiki, ka mauria mai e tōku pāpā ētahi rare māku.

				“Tē kino, nē!”

				I te ahiahi o te rā tuatoru o te wiki, ohorere ana au i te kitenga atu i a Koro e kihi ana i a Kui.

				“Ū-ū-ī-ī. Ka wani kē!”

				Ao mai i te ata o te rā tuawhā, ka waea mai te poutāpeta, kua tae mai he pouaka kai. He moki mā te whānau.

				“Tino kino te reka!”

				Ka taka mai te rā tuarima. Kua mutu te kura me ngā mahi a ngā mātua. “Hī, hā!”

				Ko te rā tuaono tēnei. He rā whakatā, he rā whakapakari tinana hoki ki a Pāpā. “Kia kaha, Pāpā!”

				Ko te rā tuawhitu tēnei. E kīia ana, ko te rā karakia. Otirā, ko te rongopai i tēnei ata kua whānau mai te pēpi a tōku kōkā. 

				“Titiro mai!”

				I te pō o te rā tuawhitu, i te kaha pai o te wiki, ka rutua mātou e te moe.

				He Kupu Whakamārama

				ohorere	Ki te ohorere koe, ka tere oho ake te mataku, te wehi ki roto i a koe.

				rutu(a)	Ki te rutua e koe tētahi mea, ka kaha tō pana atu kia neke ki wāhi kē.

				Ka tautoko tēnei īpukapuka i te putanga i tāngia o te pūrākau.

				He mea whakaputa e Te Tāhuhu o Te Mātauranga 2020,

				Pouaka Poutāpeta 1666, Te Whanga-nui-a-Tara 6140 Aotearoa.

				education.govt.nz

				Ko te tuhinga nā Hera Taute nā te Karauna te manatārua © 2020.

				Ko ngā pikitia nā Sam Sakaria nā te Karauna te manatārua © 2020.

				Kua rāhuitia ngā mana katoa.

				Me tuku katoa atu ngā pātai ki te kaiwhakaputa.

				E wātea ana he rauemi tautoko mā te pouako mō tēnei pūrākau i te ipurangi i

				www.kauwhatareo.govt.nz

				Ka wātea tuihono he rauemi tautoko mā te pouako mō tēnei pukapuka i

				www.kauwhatareo.govt.nz

				Ki te hiahia koe ki ētahi atu kape o tēnei rauemi (nama take 63322), whakapā mai ki:

				Te Ratonga Kiritaki a Te Tāhuhu o te Mātauranga Waea koreutu 0800 660 662

				Īmēra: orders@thechair.minedu.govt.nz

				Me tono mai rānei mā te ipurangi ki www.thechair.co.nz

